
DHL-Ի ԳՆԱՀԱՏՄԱՄԲ

Հիմնաբառեր.  գլոբալացում, գլոբալ փոխկապվա-
  ծության համաթիվ, միջազգային
  հոսքեր, առևտուր, կապիտալ, տե- 
  ղեկատվություն, մարդիկ, լոգիս- 
  տիկա

Ապրանքների, կապիտալի, մարդկանց և տեղե-
կա տվության շարունակական փոխանակությունն ու 
տեղաշարժը երկրների միջև վաղուց ի վեր վերածվել 
են կյանքի բնականոն ընթացքի: Միջազգային հոս  - 
քե րը պարզեցնելու, արագացնելու և անխափան 
դարձ նելու կամ, այլ կերպ ասած, լոգիստիկ գործըն-  
թացներն առա վել արդունավետ դարձնելու համար 
երկրները մշտա  պես գործադրում են լրջագույն ջան - 
քեր. չէ՞ որ դրա նից են կախված գլոբալ գործընթաց- 
 ներից երկրների օգուտ քաղելու հնարավորություն-
ները: Այդ օրի նակ հնարավորությունների գնա հատ - 
մանն է միտ ված միջազգային խոշոր լոգիստիկ ըն-  
կերության՝ DHL-ի մշակած գլոբալ փոխկապ վածու- 
թյան համա թիվը, որի հիման վրա արդեն ավելի  
քան քսան տա րի (2001 թ.-ից սկսած) կազմվում է աշ- 
խարհի երկրների դասակարգման վարկանշա յին 
աղյուսա կը: Համաթիվը յուրօրինակ գործիք է ոչ 
միայն գլո բալացման գործընթաց ներում երկրների 
ներգրավ վա ծության, այլև դրանց լոգիստիկ հնարա-
վորու թյուն ների գնահատման համար:

Տասնամյակներ շարունակ աշխարհի աճող 
տնտեսական, սոցիալ-մշակութային և քա-

ղաքական փոխկախվածությունը բնորոշելու համար օգ-
տագործվում է «գլոբալացում» եզրույթը1՝ այն հաճախ 
նույնացնելով Երկիր մոլորակի վրա համաշխարհային 
կա պիտալի հզորության ընդլայնման և համեմատաբար 
«թույլ» երկրների շահագործման խստացման հետ: Սա -
կայն, հակառակ արմատավորված ընկալումների, ուսում-

նասիրությունները ցույց են տալիս, որ աշ-
խարհն ավելի քիչ է գլոբալացված, քան 
շատերը ենթադրում են: Գործունեության 
մեծ մասը, որը կարող է տեղի ունենալ 
կա՛մ ազգային սահմանների ներսում, 
կա՛մ դրանից դուրս, դեռ ներքին է, ոչ թե 
միջազգային:

Մասնավորապես՝ համաշխարհային 
տն  տեսական արտադրանքի մոտավո րա-
պես 20%-ն է արտահանվում (ավելացված 
արժեքի առումով), ՕՈՒՆ-ի հոսքերը հա - 
մախառն հիմնական կապիտալի ձևավոր-  
ման ընդամենը 6%-ն են, հեռախոսա զան-
գերի րոպեների մոտ 7%-ն է (ներառյալ՝ ին- 
տերնետով զանգերը) միջազգային բնույ-
թի, և մարդկանց միայն 4%-ն է ապ րում իր 
ծննդավայրը հանդիսացող երկրից դուրս2: 
Հետևաբար՝ կարելի է ասել, որ գլոբա լաց-
ման ծավալների և խորության վերա բերյալ 
մարդկանց մեծամասնության պատկե րա-
ցումները հաստատապես ուռճացված են:

Աշխարհի գլոբալացման և երկրների 
փոխկապակցվածության մակարդակի 
չափ ման կառուցակարգ է առաջարկում 
DHL-ը, որն ամերիկյան կապիտալով Գեր-
մանիայում հիմնադրված խոշոր լոգիս-
տիկ ընկերություն է և ապահովում է սուր-
հանդակային, փաթեթների ու էքսպրես 
փոստի առաքման ծառայություններ՝ տա-
րե կան մատակարարելով ավելի քան 1,8 
մի լիարդ ծանրոց:

DHL-ի գլոբալ փոխկապվածության հա-
մաթիվը (Global Connectedness Index, GCI) 
չափում է առևտրի, կապիտալի, տեղեկա -
տվության և մարդկանց միջազգային հոս- 
քերի խորությունն ու լայնությունը: Ընդ 
որում, միջազգային հոսքերի խորությունը 
ցույց է տալիս, թե երկիրը որքանով է 
փոխ  ազդում մնացյալ աշխարհի հետ կամ 
թե որքանով է ներգրավված առևտրի, կա-
պիտալի, տեղեկատվության և մարդկանց 
միջազգային փոխանակության մեջ: Ավե-

լի պարզ ասած, խոսքը վերաբերում է վե-
րոնշյալ գործոնների միջազգա յին և ներ-
պետական հոսքերի համամաս նությանը. 
ներպետականի համեմատ որքան շատ են 
առևտրի, կապիտալի, տեղեկատվության և 
մարդկանց միջպետական տեղաշարժերը, 
այնքան ավելի նշանակալի է այդ հոսքերի 
խորությունը և այլն: Մինչդեռ միջազգային 
հոսքերի լայնությամբ գնահատվում է, թե 
որքան լայնորեն են բաշխված այդ հոս-
քերն ամբողջ աշխարհում, այսինքն՝ նկա -
տի է առնվում այս կամ այն երկրից առևտ-  
րի, կապիտալի, տեղեկատվության և մարդ - 
կանց հոսքերի աշխարհագրական դի-
վերսիֆիկացումը (բաշխվածությունը): Այս 
իմաստով, միջազգային հոսքերի լայ նու- 
 թյունն առավել նշանակալի կլինի հատ -
կապես այն երկրներում, որոնց առևտ  րա- 
յին և այլ կապերը չեն սահմանա փակ-
վում միայն մերձավոր հարևան երկրնե- 
 րով: 

DHL-ի գլոբալ փոխկապվածության GCI 
համաթիվը հաշվարկվում է 2001 թվա կա-
նից սկսած: Համաթվի 2022 թվականի դա- 
 սակարգման ցանկում ընդգրկվել են աշ-
խարհի 171 երկիր և տարածքներ, որոնք 
միասին ապահովում են համաշխարհային 
ՀՆԱ 99,7%-ը և կենտրոնացնում աշխար-
հի բնակչության 96%-ը3: 

GCI համաթիվը հաշվարկվում է 4 հիմ-
նական ցուցանիշների և դրանց 13 ենթա-
ցուցչի միջազգային հոսքերի հիման վրա 
(գծապատկեր 1):

Այսպես՝ առևտրի հոսքերը ներառում 
են ապրանքների և ծառայությունների 
առևտուրը երկրների միջև: Ըստ կապի-
տա լի հոսքերի՝ հաշվարկվում են օտար-
երկրյա ուղղակի ներդրումների (ՕՈՒՆ) և 
պորտ ֆելային ներդրումների4 պաշարներն 
ու հոսքերը: DHL-ի գլոբալ կապակց վա-
ծության ինդեքսի կապիտալ հենասյան 
շրջանակում եթե ըստ հոսքերի չափվում 

2 Altman S.A. and Bastain C.R., DHL Global Connectedness Index 2022: An in-depth report on the state of globalization, 
DHL, Complete Report, https://www.dhl.com/content/dam/dhl/global/delivered/documents/pdf/dhl-global-connectedness-in-
dex-2022-complete-report.pdf, p. 17.

3 DHL, Global Connectedness Index shows strength of globalization and benefits of improving it, https://www.dhl.com/global-en/
delivered/globalization/global-connectedness-index.html

4 ՕՈՒՆ-ի և պորտֆելային ներդրումների միջև տարբերությունն այն է, որ ՕՈՒՆ-ը ներդրողին վերապահում է ձայնի  
իրավունք օտարերկրյա ձեռնարկության կառավարման մեջ, մինչդեռ պորտֆելային ներդրումները՝ ոչ: Հաշվապահորեն՝ 
եթե ներդրողը տիրապետում է օտարերկրյա ընկերության առնվազն 10%-ին, այն դասակարգվում է որպես ՕՈՒՆ, իսկ 
10%-ից ցածրի դեպքում համարվում է պորտֆելային ներդրում:

է ներդրումային գործունեությունն ընթա-
ցիկ տարվա ընթացքում, ապա, ըստ պա-
շարների, ընթացիկ տարվա ընթացքում 
կատարվող ներդրումները չափվում են 
ժամանակի ընթացքում գոյացած հոսքերի 
ամբողջության մեջ՝ միաժամանակ ար-
տա  ցոլելով նախորդող ներդրումների ար-
ժեքային փոփոխությունները: Ընդ որում, 
համաթվի հաշվարկները կատարվում են 
համաձայն կապիտալի դասակարգման 
ՏՀԶԿ մոտեցման6, երբ հիմք է ընդունվում 
սեփական կապիտալը՝ բացառելով փո-
խա ռու կապիտալի դրսևորումները՝ այն 
պարզ համոզմամբ, որ միջազգային կա-
պի տալում ներդրումները հիմնականում 
դիտարկվում են որպես երկրների հա մար 
շահավետ, մինչդեռ միջազգային պարտ-
քի բարձր մակարդակը՝ իբրև ան բարե-  

նպաստ գործոն: Տեղեկատվու թյան հոս - 
քերի ներքո նկատի են առնվում այնպի սի 
ենթացուցիչներ, ինչպիսիք են միջազգա-
յին ինտերնետ թողունակությունը, հե ռա-
խոսազանգերի րոպեների տևողությունը, 
երկրների միջև գիտահետազոտական հա- 
մագործակցությունը և տպագիր հրա տա- 
րակությունների առևտուրը: Այնինչ, մարդ  - 
կանց հոսքերը ենթադրում են զբոսա-
շրջիկների մեկնումների ու ժամանումնե-
րի, արտերկրյա համալսարաններում սո-
վորող ուսանողների ու միգրանտների 
տե  ղաշարժերի վերաբերյալ վիճակագրա-
կան տվյալներ:

2020 թ.-ի «համեստ» անկումից հետո 
DHL-ի գլոբալ փոխկապվածության համա- 
 թիվը 2021 թ.-ին գերազանցել է նախահա-
մավարակային մակարդակը և շարու նա-

DHL-ի գլոբալ փոխկապվածության համաթվի ենթացուցիչները5

ԳԾԱՊԱՏԿԵՐ 1

5 Altman S.A. and Bastain C.R., DHL Global Connectedness Index 2022: An in-depth report on the state of globalization, 
DHL, Complete Report / https://www.dhl.com/content/dam/dhl/global/delivered/documents/pdf/dhl-global-connectedness-in-
dex-2022-complete-report.pdf, p. 17.

6 OECD (2009), OECD Benchmark Definition of Foreign Direct Investment 2008: Fourth Edition, OECD Publishing, Paris, 
https://doi.org/10.1787/9789264045743-en



կել աճել 2022 թվականին: Բնակա նաբար, 
համաթիվը ձևավորող որոշ ցու ցանիշնե-
րի շարժընթացն էապես տար բեր վում է 
(գծապատկեր 2):

Առևտուր
Համաշխարհային առևտրի ծավալները 

թեև կտրուկ անկում ապրեցին COVID-19 
համավարակի պատճառով, սակայն 2021 
և 2022 թթ. արագորեն վերականգնվելուց 
զատ, արձանագրեցին շարունակական 
աճի միտումներ: Ակնկալվում է, որ 2023 
թվականին առևտուրն ավելի դանդաղ 
տեմպերով կաճի՝ պայմանավորված տըն-
տե սական աճի համաշխարհային տեմ պե-
րի դանդաղմամբ: 

Կապիտալ
DHL-ի GCI համաթվի շարժընթացը 

ցույց է տալիս, որ կապիտալի համաշխար-
հային հոսքերի անկումը համավա րակից 
շատ ավելի վաղ է սկսվել՝ դեռևս 2018 
թվա կանին, շարունակվել 2019 թվա կա- 
  նին և, ի հակադրություն օրինաչափ տրա- 
 մաբանության, սկսել է աճի միտում ար -
ձա նագրել հենց 2020 թվականին, 2021 
թվականին վերականգնել նախա համա-
վա րակային մակարդակը, իսկ 2022 թվա - 

 կանի երկրորդ եռամսյակից սկսած՝ ռուս- 
ուկրաինական պատերազմի և հա մաշ-
խարհային աճի դանդաղման ազդե ցու-
թյամբ, դարձյալ ՕՈՒՆ հոսքերի անկում 
է արձանագրվել: Անկախ ներդրումների 
ազա տականացման և խրախուսման բա-
ցահայտ ազդեցությունից, աշխարհում 
ավե լի մեծ թվով երկրներ են սկսել կիրա-
ռել ՕՈՒՆ հոսքերը սահմանափակող կամ 
կարգավորող քաղաքականություն:

Եթե GCI համաթվի կապիտալի հոս-
քերը համեմատում ենք ՕՈՒՆ-ի համաշ-
խարհային միտումների հետ, որոշակի 
հա   կասություններ են ի հայտ գալիս: Մաս-  
  նավորապես, ըստ Համաշխարհային ներ-  
 դրումների զեկույցի, ՕՈՒՆ-ի համաշ խար-
հային շարժի շարունակական անկում է 
արձանագրվել երեք տարի անընդմեջ՝ 
2016 թ. համաշխարհային ՕՈՒՆ-ի հոսքե-
րը կրճատվել են ընդամենը 2%-ով (-28 մլրդ 
ԱՄՆ դոլար)8, 2017 թ.՝ 23%-ով (-0.44  տրլն 
ԱՄՆ դոլար)9, իսկ 2018 թ.՝ ևս 13% նվա-
զում է դիտվել (-0.2 տրլն ԱՄՆ դոլար)10: 
2019 թ. քիչ թե շատ կայունացման ժամա-
նակահատվածին հաջորդելու եկավ «վա - 
րակահարույց» 2020 թվականը՝ իր հետ 

DHL-ի գլոբալ փոխկապվածության (GCI) համաթիվը 2001-2022 թթ.՝ ըստ 4 
հիմնական ցուցանիշների7

ԳԾԱՊԱՏԿԵՐ 2

7 Altman S.A. and Bastain C.R., DHL Global Connectedness Index 2022: An in-depth report on the state of globalization, DHL, 
Key Highlights, https://www.dhl.com/global-en/delivered/globalization/global-connectedness-index.html, p. 6.

8 UNCTAD, World Investment Report 2017: Investment and the Digital Economy, United Nations, New York and Geneva, pp. 2-4, 
https://unctad.org/system/files/official-document/wir2017_en.pdf

9 UNCTAD, World Investment Report 2018: Investment and Industrial Policies, United Nations, New York and Geneva, p. 2, 
https://unctad.org/system/files/official-document/wir2018_en.pdf

բերելով համաշխարհային ՕՈՒՆ-ի հա-
վել յալ 35% կրճատում. 2019 թ. 1.5 տրլն 
ԱՄՆ դոլարից ՕՈՒՆ-ի համաշխարհային 
ծավալը 2020 թ. հասավ 1 տրլն ԱՄՆ 
դոլարի11: 

Տեղեկատվություն
Տվյալների միջազգային հոսքերը կըտ-

րուկ աճել են 2020 թվականին, սակայն 
դա չի հանգեցրել կայունության։ 2021 և 
2022 թվականներին միջազգային ինտեր-
նետային տրաֆիկի աճի տեմպերը կրկին 
համահունչ են եղել մինչհամավարակա-
յին միտումներին։ Ձայնային զանգերի և 
գիտական համագործակցության վերա-
բերյալ տվյալները ցույց են տալիս, որ տե  - 
ղեկատվական հոսքերի գլոբալացումը շա- 
րունակվում է, սակայն վերջին տարի նե-
րին որոշակի դանդաղում է նկատվում:

Տվյալների հոսքի սահմանափա կումն ե-
րի տարածումը, այնուամենայնիվ, կա րող 
է զգալիորեն արգելակել համաշխարհա յին 
տեղեկատվական հոսքերի ընդլայնման 
հեռանկարները:

Մարդիկ
Մարդկանց հոսքերը մինչև 2022 թվա- 

կա նը չվերականգնեցին նախահամա վա- 
րակային ծավալները: Միջազգային ճանա-
պարհորդությունները 2020 թ.-ին և 2021 թ.- 
ին, 2019 թ.-ի համեմատ, նվազել են մոտա-
վորապես 70%-ով: 2022 թվականին թեև 
արտասահմանյան երկրներ մեկնողների 
թիվը մոտավորապես կրկնապատկվել է, 
սակայն դեռևս 37%-ով զիջում է 2019 թվա-
կանի մակարդակը։ 

ՄԱԿ-ի Զբոսաշրջության համաշխար-
հային կազմակերպությունը կանխատե - 
սում է, որ 2023 թվականին արտասահ-
մանյան երկրներ մեկնողների թիվը 5- 
20%-ով ցածր կլինի մինչհամավարա կային 
մակարդակից12:

DHL GCI համաթվի հիման վրա երկըր-
ների դասակարգման 2022 թվականի վար- 
 կանշային սանդղակը ներկայացված է 
աղյուսակ 1-ում: 

Ըստ DHL-ի գլոբալ փոխկապվածու-
թյան համաթվի՝ աշխարհի 171 երկրի 
2022 թ. վարկանշային սանդղակը գլխա-

10 UNCTAD, World Investment Report 2019: Special Economic Zones, United Nations, New York and Geneva, p. 2, https://unctad.
org/system/files/official-document/wir2019_en.pdf

11 UNCTAD, World Investment Report 2021: Investing in Sustainable Recovery, United Nations, New York and Geneva, p. 2, 
https://unctad.org/system/files/official-document/wir2021_en.pdf

12 Altman S.A. and Bastain C.R., DHL Global Connectedness Index 2022: An in-depth report on the state of globalization, 
DHL, Complete Report, https://www.dhl.com/content/dam/dhl/global/delivered/documents/pdf/dhl-global-connectedness-in-
dex-2022-complete-report.pdf, p. 57.

13 Altman S.A. and Bastain C.R., DHL Global Connectedness Index 2022: An in-depth report on the state of globalization, DHL, 
Key Highlights, https://www.dhl.com/global-en/delivered/globalization/global-connectedness-index.html, p. 11.  

14 Փակագծերում (Խ/Լ) ներկայացված են երկրների միջև առևտրի, կապիտալի, տեղեկատվության և մարդկանց հոսքերի 
խորությունն ու լայնությունը, https://www.dhl.com/global-en/delivered/globalization/global-connectedness-index.html (դիտման 
ամսաթիվ՝ 7.10.2023):

Երկրների դասակարգումն՝ ըստ Գլոբալ փոխկապվածության համաթվի13
ԱՂՅՈՒՍԱԿ 1

վորում է Նիդերլանդները, հաջորդիվ Սին-
գապուրն է: Թեև Սինգապուրը երկրորդն 
է գլոբալ փոխկապվածության համաթվի 
համընդհանուր գնահատականով, սա-
կայն առաջինն է ներքին ակտիվության 
համե մատ միջազգային հոսքերի գերա-
զանցմամբ: Միաժամանակ, առևտրի, կա-
պիտալի, տեխնոլոգիաների և մարդկանց 
միջազգային հոսքերի բաշխվածության 
լայնությամբ առաջատարը Միացյալ Թա-
գավորությունն է:

Թեև աշխարհին ամենաշատ կապ ված 

55 երկրի շարքում են երկրներ բոլոր տա-  
րածաշրջաններից, սակայն առա ջա   տար - 
ների ցանկում գերակշռում են Եվրո  պայի 
և Արևելյան Ասիայի ու Խաղաղ օվկիա նոս- 
 յան տարածաշրջանի երկրնե րը: Աշ խար- 
 հին ամենակապակց ված տարա ծա  շրջա-
նը Եվրոպան է, որտեղ տեղա կայ ված է 
DHL-ի GCI համաթվի գնահատա կանով 10 
առաջատար երկրներից 8-ը: Եվրոպան ա - 
ռաջատար է և՛ առևտրի, և՛ մարդկանց միջ- 
սահմանային փոխկապակց վածությամբ, 
մինչդեռ Հյուսիսային Ամերիկան առա ջա-

Հ
Ա

Յ
Ա

Ս
ՏԱ

Ն
 Ե

Վ
 Ա

ՇԽ
Ա

Ր
Հ

 . 
 А

РМ
ЕН

И
Я 

И
 М

И
Р 

.  
AR

M
EN

IA
 A

N
D

 T
H

E 
 W

O
RL

D
  .

  2
02

3/4

48



տարն է կապիտալի և տեղեկա տվու թյան 
առումով:

2001-2021 թթ. վարկանշային սանդղա-
կում առանձնանում է տասը երկիր՝ Ալ բա- 
նիա, Վրաստան, Մոզամբիկ, Արաբական 
Միացյալ Էմիրություններ, Լատվիա, Լիտ-
վա, Սիերա Լեոնե, Մալայզիա, Էստոնիա 
և Կատար, որ գլոբալ փոխկապվածության 
մակարդակով ամենանշանակալի թռիչքն 
է արձանագրել: Ցանկը գլխավորող Ալ-
բա նիայում և Վրաստանում աշխարհի 
այլ երկրների հետ կապվածությունը խո-
րա ցել է՝ ի հաշիվ էական տնտեսական 
բարեփոխումների և տարածաշրջանային 
ինտեգրման: Լատվիան, Լիտվան և Էս-
տոնիան միջպետական կապերը խորաց-
րել են հատկապես 2004 թվականից 
սկսած՝ ԵՄ անդամակցությամբ: Մոզամբի-
կում և Սիերա Լեոնեում մասնակցությու- 
 նը գլոբալ հոսքերին զգալի աճ է արձանա-
գրել քաղաքացիական պատերազմների 
ավարտից հետո:

Այն հանգամանքը, որ արտաքին աշ -
խարհի հետ փոխկապվածության մակար-   
դակն ավելի բարձր է հատկապես զար-
գացած երկրներում, թույլ է տալիս եզրա-
կացնել, որ գլոբալացումը, այդուհանդերձ, 
հիմնականում «պարփակվում» է զարգա -
ցած երկրների շրջանակում, մինչդեռ աշ-
խարհի երկրների զգալի մասի համար 

իրավիճակն այլ է:
DHL-ի GCI համաթվի վարկանշային  

սանդղակում Հայաստանը 2022 թվակա-
նին 79-րդն էր 171 երկրի շարքում՝ 2020 թ. 
անկումից հետո մեկ հորիզոնականով բա- 
 րելավելով դիրքը 2019 թվականի համե-
մատ: Ընդ որում, եթե երկրի միջազ գա-
յին հոսքերի խորությունը (միջազ գային 
հոս  քերի մասնաբաժինն ընդհա նուր գոր- 
 ծունեության մեջ) էապես բարելավ վել է 
(2019 թ. համեմատ 2021 թ. Հայաս տանի 
դիր քերն աշխարհի 171 երկրի ցան կում բա-
րելավվել են +8 հորիզո նակա նով՝ 77-րդից 
թռիչք կատարելով 69-րդ հորիզոնական), 
ապա նույնը չենք կարող ասել միջազգային 
հոսքերի լայնության (երկրների միջև միջ-
ազգային հոսքերի բաշխվածության) մա-
սին (-7 հորիզոնական 2019-2021 թթ. ըն-  
թացքում՝ 87-րդից ընկնելով մինչև 94-րդ 
հո րիզոնական): Այլ կերպ ասած՝ ՀՀ տնտե-
սության համար արտաքին աշ խարհի հետ 
հարաբերությունների նշանակությունը 
վեր ջին տարիներին մեծացել է, սակայն, 
միա ժամանակ, նվազել է միջազգային 
հոսքերի՝ առանց այն էլ ցածր աշխար-
հագրական բաշխվածությունը: 

Հայաստանի կապվածությունն արտա-
քին աշխարհին առավել պատկերա վոր 
արտացոլված է քարտեզ 1-ում. նման օրի- 
  նակ քարտեզները ցույց են տալիս, թե, 

Արտաքին աշխարհին Հայաստանի կապվածությունը բնութագրող քարտեզ15

ԳԾԱՊԱՏԿԵՐ 3

15 Altman S.A. and Bastain C.R., DHL Global Connectedness Index 2022: An in-depth report on the state of globalization, DHL, 
Key Highlights, https://www.dhl.com/global-en/delivered/globalization/global-connectedness-index.html, p. 119.

սովորաբար, ինչպես են միջազ գային հոս-
քերը նվազում ֆիզիկական հեռա վորու -
թյան, ինչպես նաև մշակութային, քաղա-
քա  կան և այլ տեսակի տարբերություննե րի 
պատճառով: Քարտեզում գործընկեր եր-
կըրների իրական չափսերը փափոխված 
են՝ հաշվի առնելով դրանց մասնաբաժինը 
Հայաստանի առևտրի, կապիտալի, տեղե-
կատվության և մարդկանց միջազգային 
հոսքերում: Այսպես՝ գործընկեր երկրները 
համարակալված են՝ ըստ Հայաստանի 
արտաքին տնտեսական հոսքերում ունե- 
 ցած նշանակության, մինչդեռ երկրների 
գույներն առանձնացված են ըստ կի զա -
կետային երկրի՝ տվյալ երկրում Հայաս-
տանի՝ այդ երկրների միջազգային հոսքե-
րում ունեցած մասնաբաժնի: Դեղի նի և 
մոխրագույնի տարբեր երանգնե րը բնու-
թագրում են Հայաստանի հետ արտաքին 
տնտեսական գործառնությունների մաս-
նաբաժինն այդ երկրներում, որտեղ մուգ 
դեղին գույնով ընդգծված են հատկապես 
սերտ կապեր ունեցող երկրները, իսկ 
մոխ րագույնով՝ ընդհակառակը: 

Ինչպես և ենթադրվում էր, Հայաստանի 
արտաքին հոսքերի գերակշիռ մասը, իսկ 
ավելի որոշակի՝ 43%-ը, կապված է Ռու-
սաստանի հետ։ Երկրորդ նշանա կալի եր-
կիրը, որին Հայաստանը փոխկա պակց-  
ված է առևտրի, կապիտալի, տեղեկա տվու  - 
թյան և մարդկանց հոսքերով, ԱՄՆ-ն է՝ 6% 
մասնաբաժնով: Ամենազավեշտա լին այն 
է, որ Հայաստանի հետ առնվազն երեք 
տաս նամյակ որևէ դիվանագիտական և, 
առավել ևս, տնտեսական հարաբե րու-
թյուն չունեցող Ադրբեջանը, չգիտես ինչու, 
հայտնվել է Հայաստանին առավել փոխ-
կապակցված երկրների եռյակում (5%): 
Եվ սա այն դեպքում, երբ Հայաստանի 
հետ արտաքին առևտրի շոշափելի ծավալ 
ապահովող Թուրքիան չի էլ ընդգրկվել 
Հայաստանի հետ փոխկապակցված եր-
կըրնե րի լավագույն տասնյակում: Ակն-
հայտ է, որ երկրների միջև փոխադարձ 
առևտրի գոյությունը հավաստող որևէ 
պաշտոնական վիճակագրական աղբյուր 
չկա, հայկական անձնագրով Ադրբեջա նի 
սահմանը նույնիսկ ակամայից հա տող- 
 նե րը «հավակնում» են համալրել հա րևան 

երկրի բանտերը՝ «ահաբեկչի» կար գա վի- 
ճակով, ադրբեջանական կապի տալը, եթե 
նույնիսկ ինչ-ինչ «հույժ կարևոր» նպա-  
տակներով կիրառվի Հայաս  տանում, ապա 
դա հնարավոր է միայն քողարկ ված և 
միջ նորդավորված տարբերակով՝ օտար-
երկրյա հիմնադրամների անվան տակ, 
իսկ տեղեկատվու թյան (էլեկտրոնային 
փոստ, հաղորդագրություններ, տեսա զան - 
գեր և այլն) փոխանակությունը չի կարող 
այնպիսի ծավալներ ունենալ, որը կհան-
գեցնի նման արդյունքի: Այսպիսի պայ-
մաններում մնում է միայն ենթադրել, որ 
իրականում Ադրբեջանի փոխարեն նկա-
տի է առնվում Արցախի տարածքը, քանի 
որ, որպես լոգիստիկ ընկերություն, DHL-ն 
առաջնորդվում է փաստացի առաքման 
կամ տեղաշարժի հասցեներով՝ առանց 
չճանաչված երկրների կամ վիճելի տա-
րածքների առանձնացման: Սակայն, այս - 
տեղ էլ պետք է արձանագրենք, որ ընկե-
րությունը որոշակիորեն շտապել է… հատ- 
կապես, որ հաշվարկները հրապա րակվել 
են 2022 թվականին՝ 2019-2021 թթ. տվյալ-
ների հիման վրա: 

Հատկանշական է, որ արտաքին աշ-
խարհին Հայաստանի կապվածությունը 
բնութագրող քարտեզում դեղինի մուգ ու 
բաց երանգներով են նշված Ադրբե ջանը 
(ենթադրաբար՝ Արցախը), Վրաս տանը, 
Ռուսաստանը, Իրանը և Ուկրաի նան. 
սրանք այն երկրներն են, որոնց համար 
ՀՀ-ի հետ արտաքին հոսքերը համեմա  -
տաբար նշանակալի են: Մոխ րագույնով 
ներկված երկրների համար Հա յաս տա նի 
հետ առևտրի, կապիտալի, տեղե կա տվու-
թյան և մարդկանց հոսքերն ան նշան են՝ 
տատանվելով ընդհանուրի նկատ մամբ 
0-0.2 %-ի միջակայքում: 

Ինչևիցե, DHL-ի կողմից հաշվարկող 
գլոբալ փոխկապվածության համաթիվը, 
թեև զերծ չէ մեթոդաբանական թերու թյուն- 
 ներից, այդուհանդերձ, բավականաչափ 
հետաքրքրական հիմք է ստեղծում ար-
տա քին հարաբերություններում երկրնե  րի 
ներգրավվածության և լոգիստիկ խնդիր- 
նե րի լուծման հնարավորու թյուն նե  րի շուրջ 
ուսումնասիրությունների հա մար:

Հ
Ա

Յ
Ա

Ս
ՏԱ

Ն
 Ե

Վ
 Ա

ՇԽ
Ա

Ր
Հ

 . 
 А

РМ
ЕН

И
Я 

И
 М

И
Р 

.  
AR

M
EN

IA
 A

N
D

 T
H

E 
 W

O
RL

D
  .

  2
02

3/4

50



1. Иноземцев, В. Л. (2008). Современная 
глобализация и ее восприятие в мире. Век 
глобализации, (1), с. 31-44.

2. Altman S.A. and Bastain C.R., DHL Global 
Connectedness Index 2022: An in-depth 
report on the state of globalization, DHL, 
Complete Report, 

 https://www.dhl.com/content/dam/dhl/global/deliv-
ered/documents/pdf/dhl-global-connectedness-in-
dex-2022-complete-report.pdf, 300 p.  

3. Altman S.A. and Bastain C.R., DHL Global 
Connectedness Index 2022: An in-depth 
report on the state of globalization, DHL, 

 Key Highlights, 
 https://www.dhl.com/global-en/delivered/globaliza-

tion/global-connectedness-index.html, 13 p.   
4. DHL, Global Connectedness Index shows 

strength of globalization and benefits of 
improving it,  

 https://www.dhl.com/global-en/delivered/globaliza-
tion/global-connectedness-index.html 

5. OECD (2009), OECD Benchmark Definition 
of Foreign Direct Investment 2008: Fourth 

ՕԳՏԱԳՈՐԾՎԱԾ ԳՐԱԿԱՆՈՒԹՅՈՒՆ
Edition, OECD Publishing, Paris, 

 https://doi.org/10.1787/9789264045743-en.
6. UNCTAD, World Investment Report 2017: 

Investment and the Digital Economy, United 
Nations, New York and Geneva, pp. 2-4, 
https://unctad.org/system/files/official-document/
wir2017_en.pdf 

7. UNCTAD, World Investment Report 2018: 
Investment and Industrial Policies, United 
Nations, New York and Geneva, p. 2, 

 https://unctad.org/system/files/official-document/
wir2018_en.pdf 

8. UNCTAD, World Investment Report 2019: 
Special Economic Zones, United Nations, New 
York and Geneva, p. 2, 

 https://unctad.org/system/files/official-document/
wir2019_en.pdf 

9. UNCTAD, World Investment Report 2021: 
Investing in Sustainable Recovery, United 
Nations, New York and Geneva, p. 2, 

 https://unctad.org/system/files/official-document/
wir2021_en.pdf 

10. https://www.dhl.com 

Анна ПАХЛЯН
Старший исследователь исследовательского центра «Амберд», АГЭУ.

кандидат экономических наук, доцент 
АРМЕНИЯ И МИР  

УРОВЕНЬ ВЗАИМОСВЯЗАННОСТИ МИРА ПО ОЦЕНКАМ DHL
Непрерывный обмен и перемещение товаров, капитала, людей и информации между страна-

ми уже давно стали нормальным ритмом жизни. Страны постоянно прилагают серьезные усилия 
для упрощения, ускорения и обеспечения бесперебойности международных потоков, или, дру ги-
ми словами, для повышения эффективности логистических процессов, поскольку от этого за ви-
сят возможности стран получить выгоду от глобальных процессов. На использование таких воз-
мож ностей направлен индекс глобальный связанности, разработанный крупной международной 
логистической компанией DHL, на основе которого уже более десяти лет (с 2001 года) составляется 
рейтинговая таблица стран мира. Индекс является уникальным инструментом оценки не только 
во влеченности стран в процессы глобализации, но и их логистических возможностей.
Ключевые слова:  глобализация, глобальная связанность, международные потоки, торговля,
  капитал, информация, люди, логистика

ARMENIA AND THE WORLD

GLOBAL CONNECTEDNESS LEVEL ACCORDING TO DHL

The continuous exchange and flow of goods, capital, people and information between countries 
have  become an integral part of people’s lives. Nations are constantly making serious efforts to sim-
plify, speed up and ensure the smoothness of international flows, or in other words, to increase the  
efficiency of logistics processes, since this determines the ability of countries to benefit from global 
processes. The global connectedness index developed by DHL, a large international logistics company, 
is aimed at exploiting such opportunities, on the basis of which the rating table of the world's countries 
has been compiled for more than a dozen years (since 2001). The index is a unique tool for assessing 
not only countries' participation in globalization processes, but also their logistics capabilities.
Keywords:  globalization, global connectedness, international flows, trade, capital, 
  information, people, logistics

